
GOUVÈNÈ CUOMO ANONSE $3.6 MILYON NAN SIBVANSYON KI DISPONIB POU 
PWOGRAM SOULAJMAN KATASTWÓF GWO TANPÈT SANDY  

 

Sibvansyon yo pral bay sipò a endistri lapèch la ki te afekte na n9 konte  

 

 

Gouvènè Andrew M. Cuomo jodia te anonse $3.6 milyon nan sibvansyon ki disponib 

pou biznis yo nan endistri lapèch New York ki te afekte pa enpak gwo tanpèt Sandy. 

Finanse grasa Administrasyon Nasyonal Atmosferik Oseyanik, sibvansyon yo pral 

ranbouse sektè endistri lapèch New York la ki te soufri yon pèt revni akoz de tanpèt.  

 

“Rejyon yo ki te afekte pa gwo tanpèt Sandy yo se kay endistri lapèch komèsyal ak 

lwazi enpòtan ki esansyèl pou ekonomi  New York,” Gouvènè Cuomo te deklare. 
“Avèk yon lòt wonn sibvansyon bon sans, nap plis ranfòse efò nou pou sipòte endistri 

enpòtan sa epi l rekipere antyèman .”  

 

Depatman Konsèvasyon Anviwonman, an kolaborasyon avèk Biwo Gouvènè a pou 

Rekiperasyon Tanpèt, pral jere Pwogram Soulajman Katastwòf Lapèch gwo tanpèt 

Sandy. Biznis yo nan konte Bronx, Kings, Nassau, New York, Queens, Richmond, 

Rockland, Suffolk ak Westchester yo elijib pou aplike.   

 

“Gouvènè Cuomo te gen siksè nan jwenn finansman federal pou sibvansyon sa a, sa ki 

pral ofri soulajman finansye ki nesesè anpil pou endistri lapèch New York la ki te afekte 

anpil,” Komisyonè pa Entèrim DEC Marc Gerstman te deklare. “Nou angaje pou ede 
endistri sa a ki enpòtan anpil nan ekonomi kotyè a pou rebati bizis li yo.” 

 

“Endistri lapèch New York’ te youn pami anpil sektè ki te afekte gravman pa resan 

tanpèt yo,” te deklare Direktè Egzekitif pa Entèrim Biwo Rekiperasyon Tanpèt 
Gouvènè Lisa Bova-Hiatt. “Grasa sibvansyon sa yo, nou pral ede moun ak biznis yo ki 

nan bezwen, pandan lap kenbe angajman Eta avèk anpil ti biznis li yo.” 

 

DEC pral aksepte aplikasyon jiska 15 desanm.   Yo pral distribye finansman a aplikan ki 

kalifye yo apre fèmti peryòd aplikasyon an. 

 

Aplikan ki kalifye yo gen ladan biznis nan sektè ki annaprè yo: apa ak amson; pou 

anboche operatè bato lapèch; marina; travayè komèsyal; vandè fwidmè komèsyal, 

ekspeditè oswa transfòmatè; ak etablisman akwa-kilti yo.   

Biznis lapèch nan konte ki kalifye yo dwe ranpli yon aplikasyon epi bay dokimantasyon 

pou demontre plis pase $5,000 nan revni oswa pèt revni nan kad gwo tanpèt Sandy, epi 

genyen omwen $15,000 nan revni anyèl nan youn nan sektè lapèch ki kalifye yo.   

 

Aplikan yo ka aplike sou entènèt nan https://apps.cio.ny.gov/apps/cfa/. Plizyè reyinyon 

enfòmasyon piblik pou eksplike pwogram sibvansyon an epi pou bay asistans avèk 

aplikasyon an ki pral fèt nan Long Island, Vil New York ak anba Hudson Valley. Wap 

jwenn plis enfòmasyon sou reyinyon ki pral pwograme nan semèn kap vini yo ak plis 

enfòmasyon sou pwogram nan oswa pou jwenn èd pou ranpli aplikasyon yo disponib 

sou DEC nan: http://www.dec.ny.gov/pubs/102594.html. Pou jwenn plis enfòmasyon, 

aplikan yo ka kontakte tou DEC nan (518) 402-8044 oswa FisheryGrant@dec.ny.gov, 

oswa Biwo Rekiperasyon Tanpèt Gouvènè a (GOSR) nan 1-855-NYS-SANDY (1-855-

697-7263) oswa info@stormrecovery.ny.gov.  

 

Biwo Rekiperasyon Tanpèt Gouvènè a te etabli nan mwa jen 2013 pou kowòdone efò 

rekiperasyon nan tout eta pou gwo tanpèt Sandy, Siklòn Irene, ak Tanpèt Tropikal Lee. 

Grasa Pwogram Enfrastrikti ak Rekonstriksyon Kominotè, Ti Biznis NY Rising Housing 

Recovery yo, GOSR envesti $4.4 milya ki te disponib grasa Depatman Lojman & 

Devlopman Iben Pwogram Rekiperasyon Katastwòf Sibvansyon Blòk Devlopman 

(CDBG-DR) pou pi byen prepare New York pou pwochen evènman move tan.   

